
Polasaí Sláinte agus Sábháilteacht   
Gaelscoil na gCeithre Maol
Réasúnaíocht

Aithníonn Bord Bainistíochta Ghaelscoil na gCeithre Maol an tábhacht a bhaineann leis an reachtaíocht a cuireadh i bhfeidhm san Acht um Shlándáil, Sláinte agus Leas ag Obair 1989.

De réir an dlí, bíonn ar gach fhostóir, in éineacht lena chuid fostaithe, ráiteas Sláinte agus Sábháilteacht a ullmhú. Léiríonn sé tiomantas an Bhoird Bainistíochta i leith sábháilteachta agus sláinte, agus tugann sé breac-chuntas ar an eagraíocht agus na hacmhainní atá ag teastáil chun caighdeán sláintiúil agus sábháilte a choinneáil.
An aidhm atá againn i nGaelscoil na gCeithre Maol ná go mbeadh pobal na scoile uile sábháilte agus sláintiúil agus iad ag obair nó ag freastal ar an scoil.

Leagann an Ráiteas Slándála seo amach polasaí slándála Bhoird Bainistíochta, maraon le cuntas ar na bealaí ina gcuirfear an polasaí sin i gcríoch. Is é aidhm an Bhoird Bainistíochta gach dícheall a dhéanamh chun timpeallacht shlán, shlaintiúil a sholáthar dá fhostaithe agus dá dhaltaí uile, agus a dhualgais i leith gach ball den phobal lena mbíonn teagmháil aige a chomhlíonadh.

Déanann an Bord Bainistíochta plé ar chúrsaí sláinte & sábháilteachas go rialta. 

Éilíonn an polasaí comhoibriú ó gach fostaí.
Eolas Ginearálta
Déanann an Bord Bainistíochta plé ar chúrsaí Sláinte & Sábháilteachas go rialta. 

Tá gach duine ar an bhfoireann freagrach as sábháilteachais sa scoil agus caithfear an múinteoir ainmnithe (príomhoide) a chur ar an eolas faoí aon contúirt a bhraitear.
Múintear Sláinte & Sábháilteachais tríd OSPS sa scoil.

Múintear “Fan Slán” sa scoil. 

Maoirseacht ar na daltaí & iad ar scoil (8:30 - 2:20)

Cuirtear an Cód Smachta agus an Pholasaí Bulaíochta i bhfeidhm í gcónaí. Tugtar aird láithreach ar aon eachtra láithreach & coiméadtar tuairisc. 

Cuirtear Treoirlínte  i leith Tús Áite do Pháístí bhfeidhm sa scoil.
Glantar an scoil gach lá & cloímid le na treoirlinte le haghadih Covid-19. 

Tá polasaíthe Lón Sláintiúil ag an scoil & cuirtear an béim ar lón sláintiúil. 

Tá alaraim tine ag an scoil & déantar druileanna ar a laghad uair sa tearma.

Bíonn príomhdhorais na scoile faoi ghlas í rith am theagaisc. Caithfidh gach cuairteoir é/í féin a chur in aithne sula mbionn cead acu teacht isteach. 

Aidhmeanna

· Tá sé i gceist leis an bpolasaí seo áit sábháilte a chothú don phobal scoile.  

· Tá sé i gceist an pobal scoile a chosaint ó chontúirt fholaigh agus droch shláinte ar scoil. 

· Tá sé mar aidhm, chómh fada is is féidir, cloí le h-aon reachtú ábharthach sláinte agus sábháilteacht , go háirithe sna critéir a leanas;

Ionad oibre shábháilte a sholáthar.

Bealaigh isteach & éalaithe sábháilte a bheith sa scoil  

 

Áiseanna shábháilte 
Ráiteas Sábháilteachta

Tá comhoibriú na bhfostaithe go léir ag teastáil don pholasaí seo. Déanfar athbhreithniú air go bliantúil nó níos minicí más gá, i gcomhthéacs taithí, athruithe i riachtanais reachtúil agus athruithe oibriúcháin. Déanfaidh oifigeach Sábháilteachta an Bhoird iniúchadh Sábháilteachta go bliantúil agus tabharfar tuairisc don fhoireann. Déanfar monatóireacht ar aon tuairiscí timpistí nó drochshláinte chun cinntiú go gcuirfear aon bheart sábháilteachta i bhfeidhm a ísleoidh na seansanna go dtarlóidh a leithéid arís.
Ba mhaith le Bord Bainistíochta Ghaelscoil na gCeithre Maol a chinntiú chomh fada is atá sé réasúnta agus practiciúil: 

· Go mbeidh leagan amach, foráil agus cothabháil na scoile sábháilte agus nach mbeidh baol sláinte i gceist leo.  

·  Go mbeidh cead isteach & amach sábháilte as aon áit a mbíonn daoine ag obair iontu. 
· Go bhfeidhmeoidh aon trealamh nó innill go sábháilte chomh fada agus is féidir 
· Go ndéanfar pleanáil, eagrú, gníomhú agus cothabháil ar chórais oibre le go mbeidh said sábháilte agus nach gcothóidh said fadhb do shláinte.
· Go ndéanfar stiúradh agus feitheoireacht ar bhaill foirne chomh fada is atá sé reasúnta agus praicticiúil chun sláinte agus sábháilteacht na bhfostaithe a chinntiú. 
·  Go gcuirfear éadaí cosanta nó a choibhéis ar fáil mar is gá chun sláinte agus sábháilteacht na bhfostaithe a chinntiú. 
· Cloífear le haon phleananna éigeandála agus déanfar athbhreithniú orthu nuair is gá.   

· Déanfaidh an Bord Bainistíochta athbhreithniú rialta ar an Ráiteas seo mar is gá,

· Rachfar i gcomhairle le baill foirne maidir le Sláinte agus Sábháilteacht. 
· Cuirfear modh ar fáil chun go dtoghfaidh na fostaithe ionadaí sabháilteachta. 
Aithníonn Bord Bainistíochta Ghaelscoil na gCeithre Maol go síníonn a oibleagáid reachtúil faoin dlí go fostaithe, daltaí, aon duine atá ag déanamh gnó scoile dlisteanach agus don phobal.
Glacann Bord Bainistíochta Ghaelsoil na gCeithre Maol mar chúram air féin, a chinntiú go gcloífear le forálacha an Acht um Slándáil, Sláinte agus Leas ag obair 1989.

Rólanna agus dualgaisí

Tá foireann iomlán na scoile faoi stiúir an Bhord Bainistíochta freagrach as ucht an polasaí a chur i bhfeidhm. Cinnteoidh an príomhoide agus an ionadaí fóirne slándála/sábháilteachta go bhfuil gach ball den fhoireann ar an eolas faoin bpolasaí.
Bord Bainistíochta

Is é an Bord fostóir fhoireann na scoile. Mar sin, tá freagracht iomlán air as áiteanna agus córais oibre atá sláintiúil agus sábháilte a chinntiú don fhoireann, chomh maith le dualgas cúraim i leith gach úsáideoir foirgnimh eile.

Príomhoide agus Leas-phríomhoide

• Is é an Príomhoide an nasc idir an Bord Bainistíochta agus an fhoireann.

• Cinnteoidh an Príomhoide go bhfaighidh gach ball foirne, lena n-áirítear foireann shealadach agus pháirtaimseartha, ionduchtú, oiliúint leanúnach agus eolas rialta sláinte agus sábháilteachta agus rachaidh sé i gcomhairle leo, thar ceann an Bhoird Bainistíochta, ar a laghad uair sa bhliain ar a leithéid de chúrsaí.

• Tabharfaidh an Príomhoide tacaíocht agus cúnamh don fhoireann lena chur ar a gcumas na cinntí cearta a dhéanamh maidir le sláinte agus sábháilteacht. Seiceálfaidh sí ó am go chéile go bhfuiltear ag cloí le cleachtais oibre shábháilte de réir nósanna imeachta na scoile agus nósanna imeachta reachtúla.

• Gheobhaidh & déileálfaidh an Príomhoide ar dtús le haon imní sláinte agus sábháilteachta a fhaigheann sí ón bhfoireann, ó thuismitheoirí, ó chaomhnóirí agus ó dhaoine eile.

• Déanfaidh an Príomhoide Tánaisteach dualgais an Phríomhoide a ghlacadh nuair a bheidh sí as láthair.

Fostaithe Eile

• Ceanglaítear ar gach ball foirne comhoibriú leis an mBord agus le daoine eile chun cinntiú go cloínn an polasaí seo le rialacha a bhaineann le sláinte agus sábháilteachta.

 • Ó thaobh leas leanaí de, tá múinteoirí in loco parentis agus bítear ag súil go ndéanfaidh siad an rud a dhéanfadh tuismitheoir measartha cúramach in aon chás a bhaineann le riosca.

• Ní mór don fhoireann freastal ar aon oiliúint a mheastar a bheith riachtanach

• Ní mór don fhoireann áiseanna agus trealamh chosanta atá ar fáil a úsáid.

Tuismitheoirí agus Caomhnóirí

• Iarrtar ar thuismitheoirí agus ar chaomhnóirí comhoibriú leis an mBord agus le daoine eile chun a chinntiú go gcuirtear an polasaí seo i bhfeidhm.

• Nuair a thagann dalta isteach i bhfoirgneamh na scoile, bíonn na múinteoirí agus Cúntóirí Riachtanas Speisialta sainithe in 'loco parentis' agus mar sin bionn siad freagrach as sláinte, sábháilteacht & leas na bpáistí.

• Iarrtar ar thuismitheoirí agus ar chaomhnóirí aon imní sláinte agus sábháilteachta a chur in iúl don Phríomhoide agus/nó do Chathaoirleach an Bhoird. 

• Tá tuismitheoirí agus caomhnóirí i dteideal eolas a fháil & dul i gcomhairle  leo frieisin ar bheartas agus nósanna imeachta sláinte agus sábháilteachta na scoile.

Daltai

• Cuirfear na scoláirí ar an eolas faoi aon nósanna imeachta cuí sláinte agus sábháilteachta agus beidh orthu cloí leis an bhfoireann & leis an mBord ina gcur i bhfeidhm.

Baill den Phobal

• Cuirfear baill den phobal a thugann cuairt ar an scoil ar an eolas faoi aon rialacháin ábhartha sláinte & sábháilteachta atá i bhfeidhm agus beidh orthu cloí leo.

• Déanfar iarrachtaí réasúnta a chinntiú go bhfuil aon chonraitheoirí seachtracha a úsáideann an scoil clúdaithe ag árachas, agus go gcloínn siad le reachtaíocht sláinte, sábháilteachta agus leasa.

Maoirseacht ar dhaltaí

Múinteoir as láthair (gan ionadaí ar fáil). Tógfaidh an múinteoir TF an rang nó roinnfear iad: 
Déanfaidh an Príomhoide fógra roimh ré sa chaoi go mbeidh muinteoirí réidh le glacadh le breis páistí. 

Caithfidh an múinteoir obair a réitiú don lá go mbeidh sé/sí as láthair. 

Caithfidh na daltaí lón, málaí agus cótaí a thabhairt leo go dtí an rang nua.

Suíonn páiste ag áit sa seomra nua má tá ceann ar fáil dóibh. Eagraíonn na múinteoirí ranga troscán dóibh más gá. 

Glacann an múinteoir ranga nua leis na daltaí mar chuid dá rang féin, agus bíonn siad freagrach astu don lá. 

(Nóta: Nílimid ag roinnt páiste fad is go bhfuil na treoirlínte Covid fós i bhfeidhm.)

Maoirseacht Clós

• Le linn am clóis, tá amchlár clóis againn (beidh múinteoir amháin i gcónaí ar dualgas agus Chúntóir Riachtanas Speisialta) ina gcuidiú acu. Taispeánfar an róta maoirseachta clóis chuí sa seomra foirne.

• Is é an múinteoir atá ar an amhlár do dhualgas clóis an duine atá freagrach as sláinte agus sábháilteacht na bpáistí go léir ar an gclós ag an am sin. Níor cheart don mhúinteoir seo an clós a fhágáil ar chúis ar bith.

• Leanann Cúntóirí Riachtanas Speisialta treoir an mhúinteora mhaoirseachta. 

• Is é an múinteoir atá ar an tráthchlár do dhualgas clóis a bheidh freagrach as cinneadh a dhéanamh an bhfuil nó nach bhfuil an aimsir oiriúnach chun dul go dtí an clós. Mura bhfuil siad cinnte caithfidh an múinteoir seiceáil leis an bPríomhoide chun an dara tuairim a fháil.

Ag taisteal ón gclós/chuig an clós

Coiméadann na múinteoirí atá ag déanamh maoirseacht súil orthu ag am lón. Tugann na múinteoirí ar fad aire dóibh agus iad ag teacht ar scoil agus ag dul abhaile. 

Laethanta fliucha

Caithfidh na múinteoirí obair/cluichí srl. a réitiú do na páistí ar laethanta fliucha. 

Déanfaidh an múinteoir/ na múinteoirí ar an róta clóis maoirseacht ar na ranganna ag siúl ó seomra go seomra.

Maoirseacht roimh/i ndiaidh Am scoile

Tosaíonn an scoil ag 8.40 gach lá. Ba chóir go mbeadh daltaí in am. Críochnaíonn Naíonáin ag 1.20. Críochnaíonn ranganna 1 - 6 ag 2.20i.n. Ní féidir leis an scoil freagracht a ghlacadh as daltaí roimh nó i ndiaidh na hamantaí seo (ach amháin i gcás turasanna scoil nó gníomhaíochtaí scoile faoi stiúriú múinteoirí na scoile seo m.sh. Club Obair Bhaile, Club tar Éis Scoile).

Ceachtanna Snámha

• Tá an snámh mar chuid den churaclam Corpoideachais agus mar sin ba cóír go mbeidh páiste ag ghlacadh pairt in aon cheachtanna snámha a eagraíonn an scoil.

• Nuair is féidir, beidh ball foirne fireann agus baineann (múinteoir agus Cúntóir Riachtanas Speisialta) ar fáil chun leanaí a thabhairt chuig a gceachtanna snámha.

• Déanfaidh múinteoirí agus/nó Cúntóirí Riachtanas Speisialta cigireacht ar na seomraí feistis nuair a shroichfidh siad an linn snámha,  agus beidh ar na páistí ullmhú go neamhspleách don linn snámha go tapa.

Turais Scoile

• Mar chuid den fhoirm chlárúcháin nó eile, iarrtar ar thuismitheoirí/chaomhnóirí cead a thabhairt do na páistí páirt a ghlacadh turais scoile.

• Bunaithe ar aois an rang, is féidir iarraidh ar thuismitheoirí/chaomhnóirí dul in éineacht le grúpaí.

• Cuirtear na daltaí i ngrúpaí le chéile do gach turas agus caithfidh siad treoracha an mhúinteora a leanúint i gcónaí.

• Tugann múinteoir  an bealach i gcónaí agus caithfidh an grúpa fanacht le chéile.

• Déantar na páistí a chomhaireamh ar fhágáil na scoile dóibh agus ag pointí éagsúla le linn an turais.

Club Tar éis Scoile

• Tugann ball foirne láncháilithe, le grinnfhiosrúcháin aire do na páistí i gcónaí. Má sháraíonn líon na bpáistí sa Chlub Iarscoile 12 bíonn an dara ball foirne i láthair.

• Glacann siad páirt i ngníomhaíochtaí oiriúnach idá aois ghrúpa i gcónaí.
Cuairteoirí a thagann chun na scoile

Caithfidh dach duine a thagann chun na scoile coinne a eagrú roimh ré. Is féidir cruinniú a eagrú roimh, i rith nó i ndiaidh am scoile. Ní féidir le cuairteoir ar bith siúl tríd an scoil gan coinne a bheith acu. Coinneofar príomh dorais na scoile dúnta an t-am ar fad. 
Ag Riaradh Leighis do Pháistí

i. Ní dhéanann Múinteoir leigheas a riaradh ach amháin i gcás eisceachtúil. 

ii. Má tá cás eisceachtúil i gceist m.sh. diabaetas, arthritis, asthma srl, beidh ar na tuismitheoirí scríobh go dtí an Bord Bainistíochta ag iarraidh go mbeadh duine ar an bhfoireann sásta leigheas a riaradh/ feighlíocht a dhéanamh ar an bpáiste ag glacadh a chuid leighis féin/ teacht iad féin chun an leigheas a dhaileadh ar a pháiste féin.

iii. I ndiaidh an cás a phlé, is féidir leis an mBord udarás a thabhairt do bhall fóirne an leigheas a thabhairt/ feighlíocht a dhéanamh ar an bpáiste ag glacadh a chuid leighis féin/ cead a thabhairt do thuismitheoir teacht chun an leigheas a riaradh iad féin.

iv. Tá dualgas sa chás seo ar thuismitheoirí, traenáil oiriúnach a chuir ar fáil don bhall fóirne a bheidh i gceist. 

v. Ní féidir le ball fóirne ar bith leigheas a thabhairt gan údarás sainiúil an Bhoird. 

vi. Nuair atá leigheas á thabhairt ag ball fóirne, ba chóir é a thabhairt leis an aire céanna is a thabharfadh tuismitheoir dá bpáiste féin. 

vii. Cuirfidh an Bord in iúil do chomhlacht árachais na scoile go bhfuil leigheas á dtabhairt do pháiste go fad téarmach.

viii. Lorgóidh an Bord Bainistíochta foirm indeimnithe ó thuismitheoirí an pháiste chun freagracht a ghlacadh má bhíonn deacrachtaí ann. 

ix. I gcás go bhfuil diabeitís ar pháiste, is gá na treoracha thuas a leanúint. Cuireann tuismitheoirí an pháiste aon bhia/deoch ar fail. Caithfidh an múinteoir ranga a rá leis na tuismitheoirí má tá athrú sa lá scoile ar nós turas scoile nó ag fágáil suíomh na scoile ar chúis éigin. 

x. Líonfaidh na tuismitheoirí uile foirm riachtanas sláinte ag tús gach scoilbhliana.
Contúirtí
Ceapann an Bord Bainistíochta go bhfuil cumas baoil ag baint leis na guaiseacha a leanas agus ba mhaith linn aird gach éinne a dhíriú orthu. 

· Urláir fliucha (tileanna, leithreas)

· Seoláin Shraoilleacha

· Ríomhairí 

· Gilitín 

· Citil Leictreach

· Aonaid & feistithe atá ag gobadh amach

· Seomraí stórais taobh amuigh agus taobh istigh le bheith coinnithe faoi ghlas i gconaí

· Bealach isteach/éalaithe sa charrchlós 

· Dromchlaí sleamhna ar lá fuar 

· Trealamh corp oideachais eile

· Inneallra, trealamh cistine, Fearas leictreach

Le riosca na gcontúirtí seo a mhaolú, caithfear cloí leis na nósanna imeachta sábháilteachta a leanas (Féach Freagrachtaí Fostaithe)

Tine

Tá sé mar pholasaí ag Bord Bainistíochta Ghaelscoil na gCeithre Maol

· Go gcinnteoidh an Bord Bainistíochta go bhfuil dóthain Múchtóirí tine, oiriúnach don suíomh ina bhfuil siad le n-úsáid ar fáil, go mbeadh said aitheanta agus seirbhís rialta déanta orthu ag Comhlacht cáilithe ainmnithe ag an mBord. (Firex Fire Protection, 096 71980)

· Beidh treoracha ag gach múchtóir tine maidir lena úsáid. 

· Go gcinnteoidh an Príomhoide go ndéanfar Druil Tine ar a laghad uair amháin gach téarma 

· Go mbeadh fógraí doirse éalaithe agus bealaigh éalaithe sofheicthe ( oifigeach sláinte foirne) 

· Go mbeidh gach doras, pasáiste agus bealach isteach saor ó bhac. Beifear in ann iad a oscailt ag aon am ón taobh istigh den fhoirgneamh. Beidh ar ghach múinteoir cinntiú go bhfuil an bealach éalaithe óna rang saor ó bhac. 

· Go mbeidh Ionad Tionóil roghnaithe taobh amuigh den fhoirgneamh agus ar eolas ag gach ball foirne agus na páistí. (Línte sa chlós)

·  Go mbeidh na fógraí éalaithe marcáilte go soiléir 

· Go bhfágfar trealamh leictreach múchta nó díphlugáilte nuair nach bhfuil siad in úsáid thar thréimhsí fhada agus nuair a bhíonn an foirgneamh folamh. (Tá gach múinteoir freagrach as a rang féin & tá an Rúnaí agus an Príomhoide freagrach as a n-oifigí féin. 

· Go mbeidh an Príomhoide freagrach as druileanna tine agus modhanna imeachta aslonnaithe.

Tá an príomhoide freagrach as sabháilteacht dóiteáin. Eagraíonn sí Druil Tine ar a laghad uair gach téarma, Cinntíonn go bhfuil an Córas Alaraim Dóiteáin agus na Múchtóirí Tine ag obair i gceart & Coinníonn sé/sí cuntas de Dhruileanna Tine.

Eagrúchán do Dhruil Tine 

Pointe Tionóil: Sa chlós lasmuigh don scoil

Foláireamh Druil Tine: Nuair a bhuaileann an cloigín tine, ba chóir go mbeadh ciúnas sa rang nó cibé áit ina bhfuil tú.

Aslonnú:
Tá an múinteoir ranga i bhfeighil go hiomlán ar a rang féin. Fágann gach rang an seomra ranga i gciúnas iomlán. Is é/í an múinteoir an duine deireanach a fhágann an rang, ag cinntiú go bhfuil na doirse go dúnta. 

Múinteoirí tacaíochta. Beidh orthu cinntiú go bhfuil aon pháiste atá leo tugtha ar ais go dtí a rang taobh amuigh agus go bhfuil ranganna ag bogadh go réidh. Beidh orthu cinntiú go bhfuil aon dóirse ar an mbealach dúnta. 

Cúntóirí Riachtanais Speisialta: Fanann siad leis an rang ina bhfuil said ag obair agus dúnann siad dóirse má tá siad fágtha ar oscailt ar an mbealach amach.

Tionól: Nuair a thagann na páistí go dtí Ionad an Tionóil, ba chóir dóibh teacht le chéile, rang ar rang i líne díreach, ag an bhfógra cuí ar an gclaí Glaonn an múinteoir an rolla ansin agus tugann sé/sí an t-eolas don Phríomhoide. Má tá páiste in easnamh, fágfaidh a m(h)úinteoir ranga a rang faoi chúram mhúinteora eile fad is atá sé/sí ag lorg an pháiste.

Fearas Leictreach

Is é polasaí an Bhoird Bainistíochta nach n- úsáidfidh ach daoine inniúla agus daoine údaraithe aon inneallra, trealamh cistine nó fearas leictreach. 

Sula n-úsáidfear aon ghléas ba chóir don úsáideoir cinntiú go bhfuil: 

· Aon chosaint sábháilteachta a bhíonn mar ghnáth chuid d’aon ghléas ag obair 

· Go n’úsáidfidh gach duine aon fearas go cúramach

Ceimicí

Is é polasaí an Bhoird Bhainistíochta go gcoinneofar aon cheimicí m.sh. tonóir don inneall cóipeála, glantach srl in árthaigh so-aitheanta, le treoracha úsáide agus réamhchúraim orthu. Coinneofar iad faoi ghlas agus cuirfear cosaint ar fáil chun iad a úsáid. (Rúnaí/Glantóír/Príomhoide mar a oireann)

Leas

Chun leas leantach na bpáistí a chinntiú, tá leithris ar fáil. Tá seomra foirne curtha ar fáil, taobh amuigh den limistéar oibre, áit ar féidir briseadh caifé nó lón a thógáil. 

Caithfidh an fhoireann comhoibriú chun caighdeán ard sláinteachais a choinneáil san áit seo. Caithfidh dóthain saoráidí diúscairt dramhaíola a bheith ar fáil. Caithfear soláthar cuí d’uisce, tuáillí gallúnach agus diúscairt sláintíoch a bheith ar fáil.

Cuirfear i gcuimhne do bhaill foirne agus do dhaltaí

Má tá duine faoi mhaoirsiú dochtúra nó ar leigheas a ordaíodh, agus go bhfuil teastas acu chun filleadh ar an obair, ba chóir dóibh an scoil a chuir ar an eolas faoi fhoiarmhairtí ar bith atá ar eolas acu nó aon mhíchumas fhisiciúil shealadach a d’fhéadfadh cuir isteach ar a gcuid oibre agus a chothódh baol dóibh féin nó dá gcomhoibrithe. Eagróidh an scoil go ndéanfaidh an duine seo tascanna oiriúnacha idir an dá linn. 

Is é polasaí Bord Bainistíochta Ghaelscoil na gCeithre Maol go bhfuil cosc iomlán ar chaitheamh tobac chun guais chaitheamh fulangach tobac a sheachaint do bhaill foirne agus do dhaltaí.

Galair Ionfhabhtaíocha

Is é polasaí Bord Bainistíochta  Ghaelscoil na gCeithre Maol go gcuirfear galair ionfhabhtaíocha in iúl do na húdaráis chuí, agus go leanfar na céimeanna cuí chun sábháilteacht na foirne agus na ndaltaí a chinntiú ó ghalar. Déanfaidh an Bord Bainistíochta gach iarracht an baol a íoslaghdú tré cloí leis na prionsabail mhaithe a bhaineann le glaineacht, sláinteachas agus díghalrú, agus cuirtear lámhainní aon uaire ar fáil le húsáid d’aon fhorchur garchabhrach, tascanna glantacháin srl. Cuirfear dóthain uisce, gallúnach agus saoráid ar fáil i gcónaí, chun fáil réidh le dramhaíl go sábháilte. 
Garchabhair

Cuirfear fógraí san oifig ag sonrú 

( Suíomh na mboscaí garchabhrach 

( Uimhreacha gutháin do dhochtúir áitiúil, gardaí,

( Coinnítear Fillteán Tuairiscí ar Thimpistí san oifíg chun aon timpistí nó eachtraí a chlárú ann.

Cinnteoidh an Oifigeach Sábhailteacht go mbeidh Bosca Garchabhrach a bhfuil cothabháil cheart déanta air, sa scoil agus ar fáil do bhaill foirne ag aon am leis na rudaí seo a leanas ann:

( Bindealáin 

( Siosúr 

( Maipíní uige 

( Bindealáin triantánacha 

( Téip hiopailléirgineach 

( Greimlín uisce dhíonach 

( Ciarsúir antaiseipteacha

( Lámhainní máinliachta 

( Pacáiste oighir meandrach 

( Éadach le cuir timpeall ar phacáiste oighir 

( Uachtar gréine
Glanfaidh foireann na scoile gortú le uisce and cuirfear plastar ar. Má ghortaíonn páiste a cheann cuirfear glaoch abhaile and líonfear tuairisc faoi. Ní chuirfear aon uachtar nú leigheas ar gortú. Más gá cuirfear fios ar tuismitheoir chun é a dhéanamh. Caithfear lámhainní indiúscartha a úsáid i gcónaí nuair a bhíonn garchabhair á riaradh.

Bealach isteach chuig na scoile

Beidh ar éinne atá ag iarraidh teacht isteach sa scoil iad féin a chur in aithne don Phríomhoide nó don Rúnaí sula dtagann siad isteach. Líonfaidh siad an log rianaithe teagmhála agus / nó an fhoirm - ag filleadh ar obair.
Ag Bailiú Páistí

Ar mhaithe le sábháilteacht a chinntiú, beidh ar thuismitheoirí/ chaomhnóirí/ chúramóirí géilleadh d’aon fhógraí ar shuíomh na scoile. 

Moltar do thiománaithe tiomáint go mall taobh amuigh den scoil nuair a bhíonn siad ag bailiú páistí. 

Moltar do dhaoine atá páirceáilte taobh amuigh de shuíomh na scoile dul in 
éineacht lena bpáistí agus iad ag dul chuig an scoil agus ag teacht ó áitreabh na scoile 

Má thagann tinneas ar pháiste i rith an lae, beidh ar thuismitheoir/caomhnóir insint don mhúinteoir ranga nuair a bhailítear iad. 

Níl cead ag páiste siúl nó rothaíocht abhaile leo féin riamh i rith am scoile. Beidh ar thuismitheoir/chaomhnóir nó duine eile ainmnithe iad a bhailiú.  Ní mór do thuismitheoir/caomhnóir ainmnithe leanaí a bhailiú mura gcuirtear athrú in iúl dúinn. Ní bheidh cead ag páistí siúl abhaile mura gcuireann tuismitheoirí in iúl don scoil go bhfuil cead acu é sin a dhéanamh.
Rialacha Ranga agus Inmheánacha

1) Lean aon treoracha a thugann múinteoirí agus/nó an Príomhoide i gcónaí.

2) Suigh ar chathaoireacha i gceart, leis na ceithre chos ar an urlár. 

3) Málaí scoile faoi na boird, stóráilte go néata 

4) Coinnigh siúlbhealaigh glan sna seomraí ranga. 

5) Croch cótaí, seaicéid, málaí spóirt srl ar na crochadáin curtha ar fáil. 

6) Níl cead siosúir, uirlisí mata srl a úsáid (nó a bheith ag dalta) i rith an dá am sosa, fad is a bhíonn daltaí istigh sa rang/scoil. 

7) Caithfear aon fhearas ranga nó corp oideachais a úsáid de réir threoracha an mhúinteora

8) Ná dún doras go garbh/láidir- bí aireach faoi dhaoine eile. 

9) Siúil i gcónaí is tú ag bogadh thart sa scoil, ná rith riamh. 

10) Siúil ar thaobh na láimhe clé sna pasáistí. (bíag faire amach is tú ag dul thart- ná bí ag féachaint taobh thiar díot is tú ag siúl). 

11) Bí aireach faoi do shábháilteacht agus sábháilteacht daoine eile i gcónaí- daltaí níos óige agus níos lú ach go háirithe.

Rialacha Clóis 

1) Imir go sábháilte – níl cead súgradh go garbh nó “cur i gceill bheith ag troid”. 

2) Fan sa limistéar ainmnithe sa chlós.

3) Ná téigh isteach sa scoil gan chead .

4) Inis aon fhadhbanna/eachtraí do na múinteoirí ata ag feighlíocht ar an gclós. 

5) Ná dean luascadh ar aon troscáin clóis – binse, seastán cispheil

Conraitheoirí, Fochonraitheoirí, Daoine féinfhostaithe

Tá na freagrachtaí seo a leanas ar chonraitheoirí, fochonraitheoirí, daoine féinfhostaithe a fhostaíonn an scoil chun oibreacha cothabhála, deisiúcháin, athchóirithe, uasghrádaithe nó tógála a dhéanamh agus iad ag obair don scoil:

• fianaise a sholáthar maidir le freagracht a bhfostóra agus árachas dliteanais phoiblí chomh maith lena ráiteas sábháilteachta as amharc, nuair a iarrann príomhoide na scoile air déanamh amhlaidh.

• Sula dtosaíonn siad ag obair leis an scoil seo, tabhair cóipeanna den inniúlacht ábhartha do phríomhoide na scoile a d’fhéadfadh a bheith ag teastáil don obair atá ar tí a dhéanamh.

• Cuir in iúl don phríomhoide agus d'aon duine eile a bhféadfadh aon phróiseas nó úsáid ábhar difear dó, a d’fhéadfadh sláinte agus sábháilteacht a chur i mbaol agus tú ag obair sa scoil.

 • Cloí le ceanglais an Achta um Shábháilteacht, Sláinte agus Leas ag an Obair 2005 agus na Rialacháin um Shábháilteacht, Sláinte agus Leas ag an Obair (Tógáil), 2006 chomh maith le riachtanais an ráitis sábháilteachta seo.

• Comhoibriú leis an scoil chun áit oibre shábháilte a sholáthar d’fhostaithe agus scoil shábháilte do dhaltaí chomh maith le córas oibríochta sábháilte d’fhoireann agus do dhaltaí le linn aon obair dheisiúcháin, chothabhála, uasghrádaithe nó tógála a dhéantar.

• Maoirseacht a dhéanamh ar a gcuid fostaithe féin i gcónaí agus iad ag obair sa scoil lena chinntiú go ndéantar an obair go léir ar bhealach sábháilte.

• Cloí le riachtanais na Roinne Oideachais agus Scileanna agus le Rialacha Sábháilteachta “Scoileanna’ do Chonraitheoirí ”.

• Tuairiscigh aon timpiste, eachtra, locht sa ghléasra agus sa trealamh, san áit oibre nó sa chóras oibre gan mhoill míréasúnta, nó sna príomhoidí, don leas-phríomhoide

Rinne an Bord athbhreithniú ar an bpolasaí seo i Mí Márta 2016 agus ghlac an Bord leis an dreacht seo i Mí Aibreán 2016. Beidh athbhreithniú ar an bpolasaí seo i 2017 nó mar is gá.

Sínithe ar son an Bhoird Bhainistíochta:
Cathaoirleach:______________________    Dáta:___________

 Príomhoide:________________________   Dáta: ______________

 Oifigeach Sábháilteachta:      


  Dáta: ______________ 
